Татарстан Республикасы мәгариф һәм фән министрлыгы 

Балык – Бистәсе муниципаль  районы мәгариф бүлеге 

Зур Мәшләк  урта гомум белем бирү мәктәбе

Зур Мәшләк авылының микротопонимикасы
( татар теле һәм әдәбияты 
укытучыларына ярдәмлек)
            [image: image1.png]



Зур Мәшләк 
     2006 ел

   Әлеге методик куллама татар теле һәм әдәбияты укытучыларына адреслана

   Методик кулланмада 5-11 нче сыйныф укучылары өчен татар әдәбиятыннан экология, әйләнә-тирә мохитне саклау темасына үткәрелгән дәрес эшкәртмәләре һәм сыйныфтан тыш чара үрнәкләре тәкдим ителә.

Әлеге кулланма методик киңәшмә һәм гуманитар фәннәр утрышында тикшерелде һәм расланды

© Зур Мәшләк урта мәктәбе 2006 ел

Авторы: Татар теле һәм әдәбияты укытучысы  

               Вафина Валентина Ивановна 

Эчтәлек  

Челтерәгез, чишмәләр!............................... 2
Челтерәгез, чишмәләр!

(сыйныф сәгате)......................................... 11
                                                                                Туган авылым –
                                                                                                                                 Мәшләк....................................................... 22

Челтерәгез,  чишмәләр 

(сыйныф сәгате эшкәртмәсе )
Максат: 
1.Суның табигый байлык икәплеген ,изге җир булуын балаларга төшендерү.

2.Укучыларның сөйләм телен үстерү .

3.Чишмәләргә сакчыл караш , мәхәббәт тәрбияләү .
4.Табигатьнең  байлыгын , матурлыгын күрә,аңлый белергә өйрәтү.

Җиһазлау :плакат,видеокассета , видеомагнитофон ,телевизор,авыл картасы , татар кызы,Су анасы.

                            Чараның  барышы.

 1.Оештыру моменты. 

 (Укучылар тезелеп учак янына утыралар )

Сара Садыйкова көе ,Г.Бәширов сүзләре . "Җидегән чишмә "көе астында,видеомагнитофоннан авыл күренеше күрсәтелә ,сөйләү.

     Туган авыл...Туган җир ...

Йөрәккә нинди якын һәм кадерле бу сүзләр . Безнең һәрберебезнең газиз туган йорты,нигезе урнашкан кадерле туган авылы бар . Һәр авылның үзенә генә хас кабатланмас,истә кала торган урыннары күп 

Сокланып туймаслык тугайлар, челтерәп ага торган йөгерек чишмә буйлары,җикән камыш белән капланган сазлыклар ,балыклы күлләр, куе әрәмәләр белән уратылган елга үзәннәре ,туган ягыбызның кырлары, басу-лары, шаулап торган урманнары күңелләргә рәхәтлек биреп туган туфракка мәхәббәт тәрбияли. Кая гына барсак та,туган төбәгебезнең гүзәллеген берни дә алмаштыра алмый . Туган ягыбыз-ның  һәр сукмагы,һәр агачы ,һәр үләне,аның барча кешеләре күңел-гә ифрат та якын. Тәпи-ләп киткән, беренче тапкыр әттә-әннә дип әйтергә өйрәнгән вакыттан ук күңел түренә туган телебез аша кереп утырган ул кадерле урыннар.

  Һәр авылның тирә-юнь табигатен су чыганак-лары бизи . Халыкның тормышы су белән бәй-ле. Мәшләк авылы да бик уңайлы җиргә Ур-нашкан. Мәшләк авылының тарихы Казан хан-лыгы чорыннан ук килә. Гыйльми хезмәтләрдә Мәшләк сүзенең мәгънәсен чуваш телендәге мештек (хәлсез,сүлпән )сүзенә бәйләп аңлаталар. 

   Мәштек- мешлек -мәшләк сүзе көчсез хәл-сез  кешенең кушаматы булып йөрү аша топонимлашкан булырга тиеш.

   Авылның менә дигән көтүлекләре,печәнле болыннары,урманнары бар. 

Елгаларда зәңгәр күзле чишмәләрнең саны исәпсез-хисапсыз.                                           3
                   Туган авылым.

   Туган авылым -тау куенында,

   Борма инеш буенда .

   Кайларга гына барсам да,

   Һаман минем уемда.

      Хәтфә таулар ,зифа таллар,

      Җиләкле үзәннәрең,

      Синдә генә сихри моңы 

      Тылсымлы чишмәләрнең.

  Сылу кызларның тукыган 

Ашъяулыгын ,сөлгесен,

Чуклы чәчәкле шәлләрен ,

Кушып йөрәк җылысын.

             (Т. Кәримова)

  Исәнмесез,укучылар, кунаклар! Без бүген авылыбызның чишмәләренә  сәяхәткә чыгабыз. Кичәбезне дә "Челтерәгез, чишмәләр !" дип атадык.

   Безнең туган авылыбызда 30 лап чишмә бар ,шуларның 15 есенең атамасы билгеле. 

 Барыбыз да үзебезне болында учак янында дип хис итик. Һәм шушы учак янында үзебезнең туган авыл чишмәләренә сәяхәткә чыгабыз.

    Җыр .Дәүлиева Айгөл башкара.

           1нче тукталышка килеп җиттек .

Бу тамчы астында нинди сүзләр язылган соң? Бу сүзләрне белү өчен  табышмакның җавабын белергә кирәк.

       Бертуктаусыз көн-төн ага ,

       Бөтен кеше рәхмәт әйтә аңа.     (чишмә)

Тамчы ачу . Кеше исемнәре ,фамилияләре,кушаматлар. Авылда 8чишмә бар.Әйдәгез санап үтик:

-Тикиннар

-Морозлар

-Җәмәркә

-Мерәзләр

-Мәтәй

-Барый әби

-Хаҗи абый чишмәләре.
 Ә.Исхак "Чишмә"

 Челтер -челтер чишмә ага,

Көмеш төсле сулары.

Су өстендә җем-җем итә

Көннең алтын нурлары.

Тау астында чишмәбез, 

Су алырга төшәбез.

Татлы суын без аның

Бик яратып эчәбез.
5
Безнең чишмә борыла-борыла

Зур инешкә коела

Идел суы шундый бик күп

Чишмәләрдән  җыела.

Су анасы: "Рәхмәт,балалар !"

Җыр "Чайпалыр да ,түгелер дә"

Укытучы: Балалар, Су анасы без сәяхәтебезнең  икенче ноктасына җиттек.

Су анасы: Мин сезгә табышмак әйтәм. Җавабын белсәгез, тукталышның исемен дә белә аласыз.

         Борынсыз чыпчык 

         Боз тишә.  (Тамчы)

Укытучы:2нче тукталыш "Изгеләштергән чишмә " (видеотасма карау )

Су анасы: Мин сезгә сораулар бирим әле. Сез шул сорауларга җавап бирерсез.

 _Чишмәләр ни өчен кирәк ? (Эчәр өчен, юыну, табигатьне бизәү өчен )

-Чишмә яны һәрвакыт ничек торырга тиеш? (чиста,һәрвакыт барлап ,карап торырга кирәк.)

          Яр астында чишмә ага 

          Челтер-челтер тавышы.

          Җил искәндә иелеп кала

          Читкә үскән камышы.

                Челтер-челтер чишмәбез

                 Ярдан балчык ишмәгез

                  Суны шуннан эчегез

                 Башка җирдән эчмәгез.

          Челтер-челтер чишмә ага

           Күгелҗем тау ярында

           Су эчмичә китмәгез 

           Поход үткән чагында.

Укытучы: Хәзер мин сезгә бер бирем бирәм. Бу ребуста сез нинди җөмлә укырсыз икән?

(Су буенда казлар йөзә.) Килгән кунакларга да бирем бирелә.

    Ә хәзер "Каз канаты" биюен карап үтик.

 Укытучы: Хәзер табышмак әйтәм:

              Элек үзе судан туды,

              Хәзер үзе су тудыра;

              Ак мамык кебек ,

              Ялтырый алмаз кебек. (Кар)

  3 нче тукталыш.     Чишмәләргә атамаларны урнашу урынына карап биргәннәр. 7 чишмә бар:

 -Тамас  суы 

-Сай елга

-Иске йорт

-Зыярат асты

-Алмагач елгасы

-Чыршы асты

-Кибет асты.                (видеотасма карау)

   7
 Җыр.   Чишмә җыры.

         Тау астында җырлап чишмә ага,

         Камышлыкка кереп югала.

         Татлы суы,дәртле җыры белән 

         Гөлчәчәкле җирне сугара.

     Җир яшәрә  аның суын эчеп,

     Ак каеннар яфрак яралар.

     Таң алдыннан аның җырларыннан

     Сандугачлар канатланалар...

Су анасы

Чишмәләр турында бик матур җырлар, шигырьләр беләсез икән.

Минем суымнан әзерләнгән чәйнең тәмен татып карагыз әле.

(Бу вакытта татар кызы татар халык биюе башкара.

Су анасы:Миңа бүген сезнең белән бик күңелле булды. Туган авылыбызның су чыганакларын тирәнрәк өйрәнегез һәм материалларыгызны шушы альбомга туплап барыгыз.

Бүген сезнең белән саубуллашам, киләсе очрашуларга кадәр.

Балалар: Сау бул ,Су анасы.

(С.Садыйкова көе,Г.Бәширов сүз. 

"Җидегән чишмә"җыры астында сөйләү.)

Безне чолгап алган атамаларга көндәлек тормышта шундый күнеккәнбез,ияләшкәнбез,хәтта аларның бар икәнлеген дә белмибез.Алар бар, безнең белән бергә яшиләр. Озак елларга сузылган битарафлыктан кешеләрне арындырасы, күңелләрне сафландырасы иде. Тарихын,килеп чыгышын, үзенең ата-бабасын,шәҗәрәсен генә түгел,туган ягын да яхшы белергә тиеш кеше дигәнебез.Әгәр адәм баласы нәсел-нәсебен,туып-үскән җирен,эчкән суларын белми икән, хәтерсезгә әверелә. Ә хәтерсезлек-яман чир ул. Күп гөнаһларның башы шуннан башлана!

Җыр "Туган авыл" 

Я представляю внеклассное мероприятие "Челтерәгез, чишмәләр".
 Цель-привитие учащимся знаний о роли воды в природе и любви к родному краю.

Воспитывать бережное отношение к воде и земле.

Учитывались возрастные особенности учащихся. При подготовке внеклассного мероприятия были проведены съемки родников, местности.

Я считаю, что мероприятие прошло успешно: дети с интересом и увлечением готовились, и показали себя с лучшей стороны. После мероприятия учащиеся еще больше заинтересовались природными источниками родной деревни.

Используемая литература:

1.Ф.С.Баязитова "Татар халкының бәйрәм һәм көнкүреш йолалары"-1995

2.Г.Ф.Саттаров.

 "Мәктәптә туган як ономастикасы".

Челтерәгез, чишмәләр!
Максат: авылыбыз чишмәләре турында тулырак мәгълүмат бирү;

табигатьне сакларга, аңа мәрхәмәтле , игътибарлы булырга   өйрәтү, туган  төбәгебезне ярату, аның белән горурлана белү хисе тәрбияләү.

Җиһазлау: магнитофон, кассета, плакатлар, телевизор, видио кассета.

Сыйныф сәгате барышы.

1.Оештыру моменты.

(С.Садыйкова көе. Г.Бәширов сүз.”Җидегән чишмә”)

Туган авылым-тау куенында

Борма инеш буенда,

Кайларга гына барсамда,

Һаман минем уемда.

Хәтфә таулар,зифа таллар,

Җиләкле үзәннәрең...

Синдә генә сихри моңы

Тылсымлы чишмәләрең.

Сылу кызларың тукыган,

Ашъяулыгын,сөлгесен.

Чуклы чәчәкле шәлләрен

Кушып йөрәк җылысын.    (Т. Кәримова)

-Исәнмесез хөрмәтле кунаклар, укытучылар, укучылар!

Без бүген авылыбыз чишмәләренә сәяхәткә чыгабыз. Сәяхәткә чыгабыз икән, димәк максаты бар. Максатыбыз чишмәләр турындагы белемнәрне тирәнәйтү.

 -Укучылар сез 1нче сыйныфтан ук авылыбыз чишмәләрен карап, чистартып торасыз. Елга ике тапкыр “Чишмә операциясе” үтә. Бүгенге сыйныф сәгатен  “Челтерәгез, чишмәләр!” дип атадык. Димәк бу очраклы түгел.

  Минем сезгә соравым бар?

Балалар сез ничек уйлыйсыз, бәлки безнең авыл очраклы рәвештә генә шундый урынга урнашкандыр?

-Юк, мондый матур урынны борынгы бабаларыбыз озак эзләгәннәр.

· Авыл булып утыру өчен якында гына урманы, болыны булуы кирәк булган.

· Шулай ук инеш , салкын чишмә чыга торган җайлы калкулыклары булган урын кирәк булган.

-Әйе туган авылыбыз гаҗәеп тә матур җиргә урнашкан. Менә укучылар сәяхәтебезнең 1нче тукталышына да килеп җиттек.

1нче тукталыш- Туган авыл

Туган авылыбызның гүзәллеген бергәләп видио тасма аша күзәтик.

      Әйе Туган авыл, Туган җир...

 Йөрәккә нинди якын һәм кадерле бу сүзләр. Безнең һәрберебезнең газиз, туган йорты, нигезе урнашкан кадерле туган авылы бар. Һәр авылның үзенә генә хас кабатланмас, истә кала торган урыннары күп. Сокланып туймаслык тугайлар, челтерәп ага торган йөгерек чишмә буйлары, җикән камыш белән капланган сазлыклар, балыклы күлләр, куе әрәмәләр белән уратылган елга үзәннәре, туган ягыбызның кырлары, басулары, шаулап торган урманнары күңелләргә рәхәтлек биреп туган туфракка мәхәббәт тәрбияли. Кая гына барсак та туган төбәгебезнең гүзәллеген берни дә алыштыра алмый. Туган ягыбызның һәр сукмагы һәр агачы, һәр үләне аның барча кешеләре күңелгә ифрат та якын. 

Тәпиләп киткән, беренче тапкыр әттә-әннә дип әйтергә өйрәнгән вакыттан ук күңел түренә туган телебез аша кереп утырган ул кадерле урыннар.

Елга-күлләр, чишмәләр атамалары безнең борынгы тарихыбызны, данлы үткәнебезне көзгедәге кебек чагылдыралар. Бер атама да юкка гына бирелмәгән. Аларның нигезендә берәр сәбәп ята.

    Һәр авылның тирә-юнь табигатен су чыганаклары бизи. Халыкның тормышы су белән бәйле. Мәшләк авылы да бик уңайлы җиргә урнашкан. Авылның менә дигән көтүлекләре, печәнле болыннары, урманнары бар. Елгаларда зәңгәр күзле чишмәләрнең саны исапсыз-хисапсыз.

     Безнең һәрчак яратып җырлый торган җырыбыз бар. Г.Тукай сүзләре . Халык көе. “Туган авыл”

Сәяхәтебезне дәвам итәбез.
2нче тукталыш- Чишмә.

(Чишмәләр турында мәгълүмат бирү.)

    1.Кеше исеме, фамилиясе,          2. Урнашу урыны.         3. Изгеләштергән.

                 кушаматы

  -Тикиннар,                                           Кибет асты                     Кирәмәт чишмәсе

  -Морозлар                                           Зыярат асты

   -Җәмәркә                                           Сай елга

  -  Мерәзләр                                         Алмагач елгасы

   -Мәтәй                                                Иске йорт

    -Барый әби                                        Чыршы асты

    -Хаҗый абый                                     

Чишмәләр, газиз чишмәләр! Чишмәләр кечкенә генә булсалар да  табигатькә җан бирүчеләр , елга, күл, инеш, океаннарга тормыш бирүчеләр.”Башы –тауда, аягы диңгездә” дигән табышмак чишмәләрнең җитез, йөгерек булуларын,кешеләргә хезмәт итүләрен бик дөрес сурәтли. 

   Исәбе- хисабы булмаган чишмә, инеш елга- су кушылдыклары белән туклана-туклана, алар зур елгаларга әвереләләр.

(Тикиннар чишмәсе)

   Һәр чишмәнең үз тарихы, үз моңы, үз агымы, үз юлы бар. Бер ише шарлап ага, тавышы еракларга ишетелә, икенчеләре исә әкрен генә үзенә юл ала. Өченчеләре, җир куеныннан кайнап, ургылып чыга.

 (Кибет асты чишмәсе)

   Җир куеныннан көмеш балдаклар чыгарып ургылучы чишмәләр кемгә генә кадерле түгел икән? Яшел чирәмле чишмә юлы безгә  тормышка юл күрсәтә. Чишмәләр кайнап чыгуын без һәрвакыт үзебезнең йөрәк тибеше аша тоябыз.

   Морозлар чишмәсе. Аның суы шулкадәр чиста ки, хәтта зәңгәрләнеп, кояш нурларында, ялык-ялык килеп, ялтырап тора. Авылыбыз уртасында урнашкан бу чишмәнең тарихы ерак тарихка барып тоташа.

   Чишмәләр халык тормышының истәлек- хатирәләре һәм олы тарихы турында сөйлиләр.

(Җәмәркә чишмәсе)                                  15
    Табигатьбу тирәләргә үзенең хозурлыгын һич тә кызганмаган. Тирә-ягы зирек, тал агачы белән капланганлыктан, якын ку килмичә, чишмәне күреп тә булмый.

(Кирәмәт чишмәсе)

    Безнең авылга ерак түгел Тәберде Чаллысы авылында Хәлфә бабай чишмәсе бар. Шулай ук суы да шифалы.

 Авылыбызның табигате турында авылыбыз шагыйрәсе Фирдания Гыйлфанова мондый юллар язган.

Туган авылым-Мәшләгем.

Мәшләгемнең күле зәңгәр,

Күлдә үрдәкләр йөзә.

Күл буенда үткән яшьлек

Их, үзәкләрне өзә.

Сәламлыйлар урманнарым,

Моңая камышларым,

Тирәгемдә кошлар сайрый,

 Онытыла сагышларым.

Кояш бата һәм ай калка,

Яшьләр яшел болында.

Зәңгәр болын чәчәкләре,

Чибәр кызлар кулында.

Алтын башак, көмеш чишмә,

Миләш, шомырт исләре.

Тальян моңы белән ямьле,

 Язның айлы кичләре.

Мәшләгемнең күле зәңгәр,

 Күлдә үрдәкләр йөзә.

Күл буенда үткән яшьлек,

Их, үзәкләрне өзә.

Сәяхәтебезне дәвам итәбез                                                                                      
3нче тукталыш
“Чишмәләр.Гореф-гадәтләр”

Алар бер-берсен тулыландырып матурлап торалар. Укучылар мин сезгә өй эше биргән идем. Үзегезнең әби-бабаларыгыздан чишмә белән бәйле нинди гореф гадәтләр барлыгын сорап килергә иде.

· Әбием сөйләвенчә авылыбызда һәр ел саен гөрләп каз өмәләре үткән. Казларны чишмәдә юганнар.

· Су юлыны каз каурыйлары сибү йоласы булган.

· Бәрә ат кичендә зәм-зәм суы алу йоласы булган,                                                        17
-     Чишмә янында изге теләк теләп  

       сөлге элү йоласы,

· Яшь киленгә су юлы күрсәтү- авылыбызда бик борынгыдан килгән йоласы булган.

          Әйе килен башка авылдан төшсә дә, яки үз авылыннан булса да беренче     мәртәбә суга үзе генә бармаган. 

(укучылар яшь киленгә су юлы күрсәтү йоласыннан күренеш карап үтик.)

   Әйе, укучылар, чишмә, су белән бәйле йолалар бар. Чишмә суына көмеш акча салу, чишмә янында изге теләкләр әйтү, тирәсенә сөлгеләр элү. Чишмә белән бәйле гореф-гадәтләрне саклау, үтәү һәм киләчәк буынга җиткерә безнең изге бурыч.

 Уен “ Тамчы”

Сәяхәтебезне дәвам итәбез                                                                                     
         4нче тукталыш.

“Чишмәләрнең әһәмияте”
Еллар үткән саен, кешеләрнең тормышы язшыра бара. Чишмәләр онытыла. Алар янындагы агачлар киселә, сындырыла, тирәсен мал-туар таптый. Ә шулай да чишмәләр исән кала. Чал тарих исән!
18
Бүген дә алар безне саф сулары белән куандыра. Изге күңелле кешеләр дә бетмәгән бит. Алар авылыбыз җитәкчеләре авылыбызга килгәндә калкулыктан ыргылып чыккан Тамас суы чишмәсенә матур итеп бура салынды. Янына ял итәр өчен утыргыч ясап куелган, суы улактан ага.

 -Укучылар без бүген авылыбыз чишмәләре турында сүз алып барабыз. Соравым бар.

Дөрес хәзер авылда, су үткәргеч торбалар салып эчәр суны халыкка тагын да якынайттылар. Шулай да тормышта чишмәләрнең нинди әһәмияте бар соң? Сезнең фикерләрегезне беләсем килә.

- Димәк бу торбалар чишмәнең улагы кебегрәк була инде.

(чәй, аш, юыну, коену, чисталык-паклык)

Без көн саен чәй кайната, аш пешерә , юына һәм коена торган гап-гади суның да искиткеч  гаҗәеп тылсымлы сыйфатлары бар.

Төссез сыекчада 60% тан артык химик элемент бар.

Кеше организмы 80% судан тора.

Кайбер чишмәләрне халык шифалы яки изге дип атаган.

Әйе тозы күп чишмәләр янында дәвалау үзәкләре төзелә. Бездән ерак түгел берсут посёлыгында артизиан коедан минераль су алалар. Кеше организмы өчен бик файдалы.

Чыннан да укучылар сусыз яшәү мөмкин түгел. Кеше ашамыйча атналар буе тора ала, әмма сусыз берничә көнгә дә түзә алмый. Менә бит суда нинди тылсымлы көч бар .

“Чишмә” җыры.

Сәяхәтебезне дәвам итәбез  юлыбыз ерак , юлга кузгалыйк.

5нче тукталыш- Зур Мәшләк авылы территориясендә урнашкан чишмәләр 
( стенд буенча сөйләү)

  Туган як табигате укучыларны үзенә тартып тора. Авылыбыз чишмәләренә багышлап Вафина Сәрвиназ шигырь язды. Сәрвиназ шигыреңне безгә дә укып кит әле. (Укучылар үзебезне чишмә янында дип хис итик)

  Яшел яфраклар шаулап, болыннардагы чирәмлекләр хуш ис бөркеп, чишмәләр чылтырап аккан ямьле урында яшәү нинди зур бәхет, нинди шатлык! Шуның өстенә, сәламәтлеккә дә нинди файдалы!

Чишмәләребезне карап, тирәләрен һәрвакыт чистартып, тәртипкә китереп тормасак, кошлар сайрап торган гаҗәеп матур урын җансыз, күңелсез, ташландык бер чокыр-чакырга әверелә. Мондый күңелсез хәлләрне булдырмаска да мөмкмн бит. Моның өчен чишмәләрне һәрвакыт карап, чистартып торырга, тирәсенә җиләк-җимеш агачлары, куак агачлары утыртып, туып үскән якның табигатен тагын да баета, тагын да матурлый алабыз.

Авылыбыз чишмәләре һәрвакыт челтерәсеннәр,чишмә яннары һәрвакыт чиста булып калсын. Бу бездән дә бик күп эш сорый.

Җыр”Ага чишмә”

Укучылар алдагы сыйныф сәгатьләрендә без авылыбызның микротопонимикасын өйрәнүне дәвам итәчәкбез..

Туган авылым – Мәшләк.

Башкарды: Вафина Сәрвиназ

5 сыйныф укучысы.

Җитәкчеләре: Вафина Валентина  Ивановна 
һәм Валиева Гөлгенә Җәмилевна.   
  Эчтәлек.

1. Кереш.

2. Табигатьнең “зәңгәр күзләре”
3. Йомгаклау.

4. Кулланылган әдәбият

                 Кереш

       Туган җир... Туган авыл...

       Йөрәккә нинди якын һәм кадерле бу сүзләр. Безнең һәрберебезнең газиз туган йорты, нигезебез урнашкан кадерле туган авылы бар. Һәр авылның үзенә генә хас кабатланмас, истә кала торган урыннары күп. Сокланып туймаслык тугайлар, челтерәп ага торган йөгерек чишмә буйлары, җикән камыш белән капланган сазлыклар, балыклы күлләр, куе әрәмәләр белән уратылган елга үзәннәре, туган ягыбызның кырлары, басулары, шаулап торган урманнары күңелләргә рәхәтлек биреп, туган туфракка мәхәббәт тәрбияли. Кая гына барсак та, туган төбәгебезнең гүзәллеген берни дә алыштыра алмый. 

Туган ягыбызның һәр сукмагы, һәр агачы, һәр авылы, аның барча кешеләрә күңелгә ифрат та якын. Тәпиләп киткән, беренче тапкыр әттә-әннә дип әйтергә өйрәнгән вакыттан ук күңел түренә туган телебез аша кереп утырган ул кадерле урыннар.

       Безнең эзләнүләрнең төп максаты туган төбәккә аның тарихына кызыксынучанлык уяту һәм мәхаббәт тәрбияләү.   

Табигатьнең “зәңгәр күзләре”
       Республикабыздагы һәрбер районда кеше исемнәренә, кушаматларга яки фамилияләргә нигезләнеп ясалган торак пункт атамалары бик күп. Алар Татарстандагы барлык авыл атамаларының яртысыннан артыгын тәшкил итәләр. 

       Күп еллык күзәтүлләрдән чыгып шуны әйтәсе килә. Кеше исемнәре, җирле географик атамалар үзләрендә телебезнең борынгы сүзләрен, грамматик күренешләрен мул саклаганнар. Боларда халыкның тарихы, тормыш-көнкүреш, гореф-гадәтләре яссылыкта эзлекле чагыла.

       Һәр авылның тирә-юнь табигатен су чыганаклары бизи. Халыкның тормышы су белән бәйле.                                               23
       Мәшләк авылы да бик уңайлы җиргә урнашкан. Менә дигән көтүлекләре, печәнле болыннары, урманнары бар. Аларда “зәңгәр күзле” чишмәләрнең саны исәпсез-хисапсыз. 30 га якын! 15енең атамалары мәгълүм.

       Мәктәп укучылары аларны 3 төркемгә бүлеп өйрәнәләр.

 Кеше исемнәренә, фамилияләргә, кушаматлар га нигезләнеп ясалган атамалар” “Морозлар”,  “Тикиннар”, “Мерәзләр”, “Мәтәй”, “Хаҗи абый”, “Барый әби”, “Җәмәркә” чишмәләре.

       Чишмәнең урнашу урынына нигезләнеп ясалган атамалар: “Кибет асты”, “Тамас суы”, “Зират асты” чишмәләре.

   Изгеләштерелгән чишмә: “Кирәмәт” чишмәсе.

       Әлеге чишмәләрне барлау, чистарту, тәртиптә тоту буенча зур эш алып барыла. Аларның һәркайсы аерым сыйныфларга беркетелгән.

       Татар теле һәм әдәбият укытучысы Ф.Сабирова җитәкчелегендә “туган як чишмәләре” стенды булдырылды. Анда авыл картасы, чишмәгә бәйле рәсемнәр, укучыларның чишмәләргә йөрү графигы теркәлгән.

       Алтын каләм түгәрәгенә йөрүче укучылар әйләнә-тирә мөхиткә туган як табигатенә тарихына кызыксындыручанлылык  уятуны максат итеп алдылар. Укучыларның туган якка мәхаббәте үз иҗатларында чагыла.

Чишмә
Авылымның һәр сукмагы,

Әйтерсең лә миңа эндәшә.

Болындагы һәр чишмәсе,

    Күңелемнең кылын тибрәтә.

Кемнәр монда тормыш көткән?

Кемнәр иген чәчкән, урган?

Болынында көтү көтеп,

Табигатьтән хозурланган?

Бу сорауга  җавап эзләп,

    Эндәшәм мин чишмәләргә.

Әйтерсең лә мине аңлап,

  Бер чишмәбез килә телгә:

-Чишмәләрнең исемнәре

Юкка гына бирелмәгән.

Һәр атама нигезендә,

Тарихларның эзе калган.

                  Барла,чишмәләрне,сеңлем,

                                    Карап,чистартып тор.

                                    Бары шул вакытта гына,

                      Минем күңлем тыныч булыр.

Чишмәнең сүзен тыңлап,

Мин калдым тирән уйга.

Чал тарихыбызны аңлап,

 Без барырбыз тик алга.
Вафина Сәрвиназ. 5Б сыйныф укучысы.

               Мәшләгем.

Мәшләгем, туган авылым,

Туган үскән җирем ул.

Чәчәкләрен бүләк иткән,

Ямь-яшел болыным ул.

Монда әбием туган, 

Монда уйнап үскән ул.

Шул болында чәчәк җыеп, 

Көләч йөзле булган ул.

Чишмәләрнең суы салкын,

Эчәсе килеп тора.

Чишмә буена утырып
Җырлыйсы килеп тора.

Шәмсевалиева Алия. 6Б сыйныф укучысы.

       Кеше исемнәре һәм географик атамаларның килеп чыгышын, үсешен-үзгәреш үзенчәлекләрен өйрәнү халкыбызның үткәнен һәм хәзергесен танып белүгә ярдәм итә. Кеше исемнәрен өйрәнү, безгә географик атамаларның исемен ачыкларга ярдәм итә һәм ни өчен аталганын белә алабыз.

       Керәшен татарларында күп исемнәр рус теле аша үтеп кергән, шуңа күрә узгәрешләр кичерә.

       Мәшләк авылында да кеше исемнәре белән аталган географик объектлар очрый: 

        Мәсәлән, Дәмин аты елгасы – бу елгада Дәмин исемле кешенең аты үлгән. Шуның өчен аталган.
       Барый әби чишмәсе – Кирәмәт елгасында Варя исемле әби чистартып, карап торган. күп еллар ташландык хәлдә торды, соңгы елларда халык тарафыннан бу чишмәгә игътибар артты.

       Мәтәй чишмәсе – көтүче болында чишмә казый. Көтүченең исеме чишмәгә дә бирелә. Суы бик салкын. 

       Җәмәй чишмәсе – чишмәгә төшә торган юл Василий исемле кешеләр яныннан уза, аның атасын Җәмәй дип йөрткәннәр.

       Дәүли чишмәсе – сугыш башланганда урман эчендә Дәүли бабай торган.        Аның 10 баласы булган. Хәзер дә чишмәсе бар.

       Хаҗый абый чишмәсе – Хаҗый көтүлектәге чишмәне үзе казып чистартып торган. Шуңа күрә халык хәзер “Хаҗий” чишмәсе дип йөртә.

       Ләкин күбесе яшь буынга килеп җитми. Онытыла, юкка чыга бара. Күп кенә географик атамалар һәйкәл кебек, катып калганнар. Аларның исемнәрен ачыклау безнең изге бурычыбыз.

Йомгаклау.

       Исем, атамаларда безнең тарих тамырларыбыз. Ләкин аларның күбесе яшь буын инде белми, онытыла, юкка чыга баралар. Күп кенә атамалар һәйкәл кебек бик күп серләрне узләрендә саклыйлар. Аларны барлау һәм ачыклау безнең изге бурычыбыз.

       Авылыбызның татлы сулы чишмәләре үзләренең көмеш чыңлаулары белән безне чакырып тора. Ләкин чишмәләр язмышы бүген безнең кулда. Үземнең яшьтәшләремне бу изге эшкә чакыру,өндәү минем изге ниятем. 

